
A.L. 2 tal-2013

ATT DWAR L-IMMIGRAZZJONI 
(KAP. 217)

ORDINANZA DWAR ID-DRITTIJIET 
(KAP. 35) 

Regolamenti tal-2013 li jemendaw ir-Regolamenti dwar Drittijiet 
li jitħallsu dwar Permessi għal Residenza u Liċenzi għal Impieg

Bis-saħħa tas-setgħat mogħtija bl-artikolu 36 tal-Att dwar l-
Immigrazzjoni u bl-artikolu 2 tal-Ordinanza dwar id-Drittijiet, il-
Ministru tal-Intern, flimkien mal-Ministru tal-Finanzi, l-Ekonomija 
u Investiment għamel dawn ir-regolamenti li ġejjin:

Titolu. 

L.S. 217.01

1. It-titolu ta’ dawn ir-regolamenti hu ir-Regolamenti tal-
2013 li jemendaw ir-Regolamenti dwar Drittijiet li jitħallsu dwar
Permessi għal Residenza u Liċenzi għal Impieg, u dawn għandhom
jinqraw u jiftiehmu ħaġa waħda mar-Regolamenti dwar Drittijiet li
jitħallsu dwar Permessi għal Residenza u Liċenzi għal Impieg,
hawnhekk iżjed 'il quddiem imsejħa "ir-regolamenti prinċipali".

Jemenda 
regolament 2 
tar-regolamenti 
prinċipali.

2. Ir-regolament 2 tar-regolamenti prinċipali għandu jiġi
emendat kif ġej:

(a) il-partita 4 tiegħu għandha tiġi mħassra; u

(b) il-partiti 2 u 3 tiegħu għandhom jiġu enumerati mill-ġdid
bħala l-partiti 4 u 5 rispettivament u minnufih wara l-partita 1 tiegħu
għandhom jiżdiedu l-partiti ġodda li ġejjin:

L.S. 217.04 

"2. Applikazzjoni u ħruġ ta’
permess uniformi għal residenza, skont l-
artikoli 12(1) u 21 tar-Regolamenti dwar l-
Immigrazzjoni għal kull sena jew parti minn
sena ............................................................. €25

3. Applikazzjoni għal, u ħruġ ta’
dokumentazzjoni ta’ residenza, kif
applikabbli għal ċittadini tal-UE/AEE/
ċittadini Svizzeri, membri tal-familja
tagħhom u membri oħrajn tal-familja li
jeżerċitaw id-dritt tagħhom ta’ moviment
liberu f’Malta liema dokumentazzjoni ta’
residenza -

(a) intilfu, insterqu, sfaw meqruda,
jew sabiex jinbidlu jew jiġu mħassra dettalji
mill-istess permess jew dokumenti .............. 20.00

(b) huma sfigurati .......................... 15.00".

